
                                            Аннотация
  
Жұмыстың жалпы сипаттамасы Бұл баяндама жұмысымда білім мазмұнын жаңарту жағдайында дамыған елдердің білім беру жүйесіндегі ең маңызды мәселелердің бірі оқытуды ақпараттандыру, яғни оқу процесінде ақпараттық инновациялық технологияларды пайдалану болып табылатындығы көрсетілген. Педагогикалық жаңа нновациялық технологияларды қолдану – оқушылардың білім сапасын арттырудың һәм танымын жан-жақты дамытудың басты құралы екені қарастырылған.











ҚАЗАҚ ТІЛІ ПӘНІН ОҚЫТУ ӘДІСТЕМЕСІ МЕН ЦИФРЛАНДЫРУ

Баяндама жұмысының өзектілігі: Қазіргі уақытта оқыту парадигмасы өзгерді. Білім беру мазмұны жаңартылып, жаңаша көзқарас пайда болды. Осыған байланысты мұғалімдердің алдында оқыту әдістерін үнемі жаңартып отыру және технологияларды игеру, оларды тиімді пайдалану міндеті өте өзекті болып тұр. Мемлекетіміздің білім беру үдерісіне енген жаңартылған білім беру бағдарламасы-бұл болашақ ұрпақтың заманауи талаптарына сай келетін жаңа бағдарлама[1, 12 б.]. Болашақ мұғалімдер қазіргі заманға бейімделген мамандар болуы керек. Жаңа технологияларды игеру мұғалімнің зияткерлік, кәсіби, адамгершілік және басқа да көптеген қасиеттерін қалыптастыруға ықпал етеді, оқу процесін дұрыс ұйымдастыруға ықпал етеді.
Баяндаманың мақсаты: Қазақ тілі және әдебиет пәнінде инновациялық технологиялармен білім беру арқылы сапалы әдістер арқылы білім алудағы оқушыларға қажеттіліктерді меңгерту. ХХІ ғасырдың талабына сай әдістер арқылы - жастардың бойында жауапты, ақылды, адамгершілік мәдениетті, өмірге икемді, Ұлттық тұлғаны қалыптастыру. 
Педагогикалық идеяның міндеттері: 
· Мектеп оқушыларының білім деңгейін дамытудың инновациялық әдістерін зерделеу.
· Мектеп оқушыларының білім деңгейін дамыту бойынша шаралар жүйесін іске асырудың тетіктерін анықтау.
· Оқытуда кең тараған инновациялық әдістерге шолу жасау;
· Кейбір әдіс түрлеріне және әдіс-тәсілдеріне сипаттама беру;
· Орта мектепте оқыту үрдісінің сапасын арттыру мақсатында негізгі сабақ түрлерінің және оқыту әдіс-тәсілдерінің күрделі педагогикалық проблемасына теориялық түсінік беру, сабақ түрлерінің және әдіс-тәсілдерінің көп қырлы мәнін, олардың арасындағы байланысын, топтастырудың әр түрлі жолдарын және жеке оқыту әдістерінің мазмұнын, рөлін, тиімділігін анықтау;

Негізгі бөлім
1. ҚАЗАҚ ТІЛІ ЖӘНЕ ӘДЕБИЕТ САБАҒЫНДА ЖАҢА  ЦИФРЛЫҚ ТЕХНОЛОГИЯЛАРДЫ ҚОЛДАНУ АРҚЫЛЫ БІЛІМ БЕРУ САПАСЫН АРТТЫРУ.
Білім берудегі цифрлық технологиялар-бұл цифрлық технологияларға негізделген заманауи білім беру ортасын ұйымдастыру тәсілі.Цифрлық технологиялар үлкен жылдамдықпен дамып келеді. Қызметтің көптеген бағыттары цифрлық жүйеге көшуде: ауруханалар, қоғамдық тамақтану орындары, оқу орындары. Мамандар мектеп бағдарламасын электронды форматқа көшіру туралы жиі айтып жүр. Бұл идея өмірге келгенде білім беру жүйесі ғана емес, оның мәні мен мақсаты да өзгереді. Мектептегі білім берудің қазіргі тұжырымы бұрынғысынан түбегейлі ерекшеленеді. Білім беруді цифрландыру – электронды жүйеге көшу үдерісінің атауы. Әзірге болашақ өзгерістер туралы егжей-тегжейлі айту қиын, бірақ қазірдің өзінде өзгерістер орын алуда. Оқу материалдары, жоспарлар, сабақтар, журналдар мен күнделіктер – мұның барлығы онлайн нұсқаларға көшірілді. Оқушы үйден шықпай-ақ интернет арқылы сабаққа қатыса алады. Оқушы сабақтарға қатысты толық ақпаратты таба алатын электронды ресурстар құрылу үстінде. Мектептер заманауи технологиялармен жабдықталады мысалға: компьютерлер, планшеттік панельдер т.б жаңа технологиялар. Әрбір мекемеде ақпараттық мазмұнға қол жеткізу үшін интернет орнатылған. Қазіргі мәселе мұғалімдер жаңа білім беру жүйесін меңгеруі керек. Бұл білім жүйесін толығымен жаңа бағытта жылдам қарқында өзгереді деген сөз. Цифрландыру материалды өз бетінше зерделеуді білдіреді ол дегеніміз оқытушы, ассистент, куратор рөлін атқарады, олармен қажет кезде ғана байланысуға тура келеді.
Қазіргі уақытта оқыту парадигмасы өзгерді. Білім беру мазмұны жаңартылып, жаңаша көзқарас пайда болды. Осыған байланысты мұғалімдердің алдында оқыту әдістерін үнемі жаңартып отыру және технологияларды игеру, оларды тиімді пайдалану міндеті тұр. Мемлекетіміздің білім беру үдерісіне енген жаңартылған білім беру бағдарламасы-бұл болашақ ұрпақтың заманауи талаптарына сай келетін жаңа бағдарлама.
Қазіргі  адамзат дамуының ерекше артықшылығы-ақпараттық өркениетке көшу, адамдардың зияткерлік қабілеттерін арттыратын компьютерлік технологиялар мен ақпараттық технологиялардың жедел дамуы.
Қазіргі таңда заманауи білім беру жүйесінің ең басты міндеті мектеп оқушыларының білім сапасының деңгейін халықаралық дәрежеге көтеру. Қазіргі кезеңде білім және ғылым саласындағы инновациялық педагогикалық технологиялар өзекті болып, педагогикалық инновациялық технологиялар ұғымы мектеп оқушыларын оқыту мен тәрбиелеуде кеңінен қолданылатын технологиялардың біріне айналды. 
Қазіргі жаһандану үрдісіндегі ХХІ ғасырда жер шарында халық саны көбейген сайын білім-ғылымға деген құштарлық пен сұраныс арта түсіп қана қоймай, жеделденген ақпарат пен ғылымның жаңалықтары баршаны ойландырып толғандыру үстінде.
Тәуелсіздік жылдары ішінде егемен елдің, қоғамның әлеуметтік-саяси және басқа да салаларында түбегейлі өзгерістер болып жатыр. Солардың бірі-білім беру саласы. Кез-келген кезеңде жас ұрпақты тәрбиелеу және  білім беру қоғам алдындағы маңызды, жауапты іс болып қала береді. Сондықтан мемлекетіміздің даму, жаңғырту жолындағы жаңашылдықтар мен түрлі өзгерістер еліміздің білім беру саласына өз әсерін тигізуде. Бүкіл әлемдік білім беру кеңістігіне деген ұмтылыс, қоғам дамуындағы жаңа жағдайлар, жаңа проблемалар, өзгеретін өмірге бейімделу қажеттігін туындатып отыр[1, 214 б.].
Жаһандану жағдайындағы ХХІ ғасырда әлемдік білім берудегі әлемдік өркениетке енген Қазақстанның қоғамдық-саяси, экономикалық, мәдени дамуындағы жаңа бастамалар мен түбегейлі өзгерістер білім беру жүйесіне өз әсерін тигізуіне, білім беру деңгейін, оқыту әдіснамасын жетілдіруде жаңа ізденістер жасауға мүмкіндік беруіне, білім мазмұнын жаңарту жағдайында педагогтердің кәсіби құзіреттілігін дамытуға байланысты мен өз алдыма мынадай мақсаттар қойдым.
- Жаңа технологияларды қолдану арқылы білім беру сапасын арттыру;
-Жаңа ақпараттық және телекоммуникациялық технологияларды енгізу арқылы білім беру мазмұнын жаңарту;
-Жаңа технологияларды қолдану саласында оқушыларға кәсіптік оқыту тетігін құру; 
Осылайша, жаңа технологиялардың дамуы жаңа тәсілдердің пайда болуына ықпал етеді және сонымен бірге олардың сапасын арттырады. Педагогикалық технологиялар-бұл білім берудің басым мақсаттарымен біріктірілген пәндер мен әдістемелердің күрделі және ашық жүйелері; жалпы тұжырымдамамен біріктірілген оқу-тәрбие үдерісін ұйымдастыру мазмұнының міндеттері ,нысандары мен әдістері.Мұнда әр ұстаным басқаларға әсер етеді және қорытындылай келгенде оқушының дамуына қолайлы жағдайлар жасайды.
Соңғы кезде педагогика ғылымына «инновация» деген термин енді. Ол өткен ғасырдың 50-ші жылдарында АҚШ, Германияда пайда болды. Ғылымда пайда болған жаңалықтарды зерттейтін орталықтар жұмыс істей бастады. Инновация дегеніміз – кезкелген үрдіске, не процесске жаңалық ендіріп мәселені жаңаша шешу. Қазір әлем қарқынды өзгеру үстінде. Ғылым мен техниканың қарқынды дамып келе жатқан кезеңдері. Жас ұрпақ ұялы телефонсыз және интернетсіз сабақ жасай алмайтын дәрежеге жеткен уақыт. Сол себепті біз оқулықты оқушының қолынан көре алмаймыз. Ендігі кезекте оқушыға білім беріп, оны жан-жақты тәрбиелеу мұғалім жұмысының өзекті мәселесіне айналды.Сондықтан мұғалім уақыт талабына сәйкес өзгеруі керек. Білім беру саласында қол жеткізілген бүкіл әлемдік бітімнің мәні оқушылар үшін  білімнің де, дағдылардың да тең дәрежеде болуы. Жаһанда болып жатқан өзгерістер мұғалімдердің біліктілігін арттыру жүйесіне де әсер етеді [3, 29-30 б.] .
Өзімнің үздік тәжірибелерімнің негізгілері ретінде инновацияның үш кезеңін бөліп ұсынбақпын:
Бірінші кезеңде инновация туралы ақпарат жинаймын, инновацияның қажеттілігін дәлелдеймін, содан кейін әр түрлі инновациялардан қажетті жаңалықты таңдап, оны қолдану туралы шешім қабылдаймын. 
Осылай инновациялық қызметтің екінші кезеңіне өте отырып, яғни іске асыру кезеңдерін зерттеймін, іске асыру жоспарын жасаймын және жаңалықты пайдаланамын. Бұл кезеңде мен жаңалықтарды енгізуге кедергі келтіретін факторларды ескере отырып, оқу–тәрбие процесіне өзгерістер енгізуіме болады, жаңашылдық мерзімдерімен байланысты жұмыстарды жүргіземін.
Инновацияны енгізу уақыты аяқталғаннан кейін инновациялық қызмет үшінші кезеңіне өтемін. Бұл кезеңде ұйымдастырылған оқу – тәрбие жұмысының нәтижелерін арттыруға инновацияның әсерін анықтаймын, оқу – тәрбие жұмысына жаңашылдықты тиімді енгізу шарттарын белгілей келе және оны таратуды ұсынамын. Оқытудың инновациялық жүйесі, оқыту процесінде жаңа технологияларды пайдалана білуіміз қалыптасуы тиіс. Мектеп оқушыларына инновациялық ақпараттық қарым-қатынас технологиясының құралдарын қолданудың мақсаты-оқушыныңың танымдық қызығушылығын қалыптастыру. Яғни, оқушының танымдық қызығушылығының болуы оларға білім беру іс-әрекетінде белсенді, білімінде сапалы болуға, жағымды мінез-құлықты қалыптастыруға мүмкіндік береді деген пікірдемін.
Білім беру саласында озық технологияларды енгізу мұғалімнің ойлау стилін, оның жеке бағдарын өзгертеді. Қазақ тілі және әдебиет пәнін оқытуда озық технологияларды қолданудағы басты мақсатым-оқушыларға білім беру процесінде көмектесу. Ерекше орын алатын: оқу бағдарламалары, виртуалды зертханалар, оқуда қолдануға арналған электронды оқулықтар, тексеру бағдарламалары мен тестер, өзіндік жұмыс.
2. ЖАҢА ӘДІС-ТӘСІЛДЕРДІҢ ПЕДАГОГИКАЛЫҚ  ЖӘНЕ ЦИФРЛЫҚ  ТЕХНОЛОГИЯЛАРДЫҢ  ӨЗЕКТІЛІГІ.
Бұл технологияның өзектілігі қоғамды ақпараттандыру жылдамдығының артуымен сипатталады. Түрлі пәндер сабақтарында жаңа технологияларды қолдану білім беру мазмұнын жаңартумен, ақпараттық ортаны қалыптастырумен, сондай-ақ сапалы білім берудің жоғары мүмкіндігімен ерекшеленеді. Соңғы кезеңде қазіргі педагогика ғылымы мен практикасына түбегейлі өзгерістерге ұшырауда. Оның ішінде оқыту процесі ақпараттық – коммуникациялық жағдайларда жаңа пайымға қол жеткізу жолында басқаша жаңартылған, XXI ғасырдың талаптарына барабар уақытты үнемдеуге қабілетті, жаңаша ойлай алатын заманауи тұлғаны қалыптастыруға бағытталатын болады. Қазіргі жылдам, жанталасқан үрдістер, құндылықтардың бағалануы білімді бүкіл өмір бойына түгел алып шығуға мүмкіндік бермейді. Бұл, ендеше, қазақ тілі және әдебиет пәнін оқыту үрдісін өзгертуді талап етеді, ол дегеніміз — басты міндет болып білімді игеру əдістемесі өзекті мәселеде тұр деген сөз.
Білім жүйесін цифрландырудың негізгі мүмкіндіктерін саралап көрдім, ол дегеніміз;
Тәуелсіз болуға үйрету. Болашақ жүйе өз бетінше жұмыс істеуді көздейтіндіктен, оқушы бала кезінен білімге ұмтылу керектігін түсінеді. Мұндай тәрбие болашақта адамның мінезін берік етеді. Мұғалімдердің шамадан тыс қамқорлығынсыз оқушы жақсы нәтижеге жетеді.
Қағазбастылықтың болмауы. Мектеп оқушылары сөмкеде көп орын алатын және салмағы көп бірнеше оқулық пен дәптерді бірден алып жүрмеуі. Жүктеме соншалықты күшті болса, бұл баланың денесіне үлкен салмақ түсііреді. Цифрлық технологиялар адамды тау қағаз бен кітаптардан құтқарады. Компьютер барлық оқулықтар мен бағдарламаларға сәйкес келеді, ал планшет жұмыс кітаптарын ауыстырады.
Сақтау. Цифрландыру қағаз нұсқасын алып тастағандықтан, ата-аналар дәптер, оқулықтар, қалам және басқа да кеңсе тауарларына ақша жұмсамайды. Оның үстіне мектеп құралдары өте қымбат. Ескі жабдық бұзылған жағдайда ғана электронды нұсқаларды жаңасына ауыстыру қажет болады.
Мұғалімдердің жұмысын жеңілдету. Мұғалім мамандығы ең қиын мамандықтардың бірі болып саналады. Жастарды тәрбиелеуге көп күш пен жүйке жұмсалады. Цифрлық жүйеде мұғалімнің жұмысы тек көмектесу. Мұғалім оқушылардың даму бағытын белгілейді. Оқушылар мұғалімге тек даулы жағдайларда ғана жүгінеді.
Болашаққа қадам. Цифрлық білім беруге көшу – интернет-технологияларды құру жолындағы маңызды қадам. Қазір ғылым жоғары қарқынмен дамуда, күн сайын жаңа құрылымдар пайда болуда. Білім беруді цифрландыру мектеп оқушыларының болашақта ақпараттық әлемде жақсы шарлауына көмектеседі.
Қоғамымыздың қазіргі даму кезеңі білім беру жүйесінің алдына оқыту процесін технологияландыру проблемасын қояды. Оқытудың әртүрлі технологиялары әзірленуде, білім беру мекемелерінің практикасына енгізілуде. Жаңа технологияларды игеру мұғалімнің зияткерлік, кәсіби, адамгершілік, рухани, азаматтық және басқа да адами қасиеттерінің қалыптасуына жағымды әсер етеді. Жаңа технологиялар теориялық тұрғыдан дәлелденген және іс жүзінде жақсы нәтиже береді.
Дәстүрлі оқыту технологиясы. Бұл технологияның негізінде сыныптық-сабақтық оқыту жүйесі жатыр, яғни мұғалім білімін баяндайды, оқушылардың біліктері мен дағдылары қалыптасады, оқушылар оларды қайталау арқылы бекітеді, сабақтың қорытындысын бағалайды.
Модульдік оқыту технологиясы. Бұл технология оқу процесін өзгертеді. Білім алушы мұнда мақсатты жеке бағдарлама бойынша толық немесе бөліп-бөліп дербес оқиды.
Жобалық оқыту технологиясы. Осы технология бойынша оқу процесінде: назардың орталығы-оқушылардың шығармашылық қабілеттерін дамытуға ықпал етеді. Жоба бойынша жұмыста әр оқушыға өзінің даму деңгейін арттыруға мүмкіндік беріледі.
Қазіргі ХХІ ғасырда адамзат дамуының ерекше артықшылығы-ақпараттық өркениетке көшу, адамдардың зияткерлік қабілеттерін арттыратын компьютерлік технологиялар мен ақпараттық технологиялардың жедел дамуы. Қытай философының «Маған жәй айтсаң – ұмытамын, көрсетсең есімде сақтаймын, ал өзімді іс – әрекетке қатыстырсаң үйренемін» деген даналығы білім алушының білімге ықыласын аттыруда ақпараттық – коммуникативтік технологияларды пайдалана отырып, өзіндік ізденіс жүргізуді практикада жүзеге асырудың маңызды екендігін көрсетеді. 
Мен қазақ тілі және әдебиет пәнінің мұғалімі ретінде өз сабақтарымда ұлттық құндылықтарды бойына сіңірген, мәдени мұраны жадында сақтаған білікті тұлғаны қалыптастыруға үйретуде жаңа амалдың 7 модулін қолданамын. Бұл тәсілдің басқа технологиялардан айырмашылығы жеті модульде жатыр. «Сабақ - бұл мұғалімнің педагогикалық мәдениетінің айнасы», - деді А.Сухомлинский, осы жеті модульдің ішінен мен өзімнің пәнім үшін пайдалы, оны жарықтандыратын, оқушының қызығушылығын тудыратын, білімін жетілдіретін нәрсе туралы көп ойлағаным рас. Саралау арқылы мен әр сабақта бірден бір немесе бірнеше модульді қолдануға болатындығын анықтадым. Бұл қолданыстан ұтылғанымнан ұтқаным көп болды. Әр мұғалім өз сабағының – көшбасшысы. Ал оқушыны дұрыс бағыттай білу ол мұғалімнің, яғни біздің өз шеберлігімізге байланысты. Жалпы, оқудағы менің міндетім-оқушыларды өз бетінше жұмыс істеуге тәрбиелеу, үйрету, шығармашылық қабілеттерін дамыту, жаңа инновациялық технологияларды пайдалана отырып түсіндіру. 
3. ҚАЗАҚ ТІЛІ САБАҒЫНДА ЖАҢА ТЕХНОЛОГИЯНЫ ҚОЛДАНУ ЖӘНЕ ӘДІС ТӘСІЛДЕРДІҢ ЕРЕКШЕЛІКТЕРІ.
Қазіргі кезеңде мектеп мұғалімінің алдында тұрған маңызды, жауапты міндеттердің бірі-оқушыны мұқият оқыту. Ол үшін мектеп мұғалімдері өз тәжірибесінде оқытудың ең тиімді әдістері мен тәсілдерін таңдайды.
Күнделікті сабақ барысында жаңа технологияларды қолдану оқу мақсатына жетудің тиімді жолдарын көрсетеді.
Оқытудың жаңа әдістерін қолдана отырып, мұғалім оқушының белсенділігін, шығармашылық ізденісін арттырады, пәнге деген қызығушылығын оятады. Қазіргі білім беруде қолданылатын көптеген технологиялар жеке тұлғаны жетілдіруге, тиімді оқытуға негіз жасауға бағытталған. Орта мектептерде қазақ тілін оқытуда ең алдымен эстетикалық кабинет, түрлі оқу құралдары, кестелер, оқулықтар, техникалық құралдар, ақпараттық құралдар болуы керек. Қазақ тілі мұғалімі өз сабағын жаңа деңгейге көтеру үшін шәкірттерінің білімге деген құштарлығын, қызығушылығын арттыруға ұмтылады. Мұғалім сабақты түсіндіре отырып, оқушыға ерекше күш жұмсамай, жеңілден қиынға қарай, жалықпай оқуға, тиянақты оқуға мүмкіндік беруі керек.
Мұғалім көп әдісті білуге тырысуы керек. Оны өзіне сүйеніш, қолғабыс нәрсе есебінде қолдануы керек»,- деп Ахмет Байтұрсынов айтқандай қазіргі заман талабына сай білім беру мәселесі сол қоғам мүддесіне сай болуы керек. Өз ісінің шебері ғана жоғары жетістіктерге жетеді. Әдістер белгілі бір негіз бойынша топтарға бөлінеді. XIX ғасырдың 20-30 жылдарында Б.Е.Райков, К.П.Ягодовский түсіндіру, тәжірибелік, зерттеу, зертханалық әдістерін жетілдірді
Бүгінгі таңда П. М. Эрдниевтің дидактикалық бірліктерін шоғырландыру технологиясы, Д.Б. Эльконин мен В. В. Давыдовтың дамытушылық оқыту технологиясы, Ш. А. Амонашвилидің адамгершілік-жеке технологиясы, В. Ф. Шаталовтың оқу материалының маңызды схемалық үлгілері негізінде қарқынды оқыту технологиясы, М. Чошановтың проблемалық-модульдік оқыту технологиясы, П. И. Третьяков, К. Вазина модульдік оқыту технологиясы, В. М. Монаховтың модульдік оқыту технологиясы,В. П. Беспалько және басқа да көптеген ғалымдардың педагогикалық технологиялары кеңінен танымал.
Қазақстанда Ж.А. Қараев, А. Жүнісбеков және т. б. ғалымдарды оқыту технологиялары белсенді қолданылады.Сыни тұрғыдан ойлауды дамыту бағдарламасы-бұл бүкіл әлем бойынша білім алушылардың бірлескен еңбегі. Дженни Л. Стил, Кертис С. Мередит, Чарльз Темпл. Жоба Дж. Пиагет, Л. С. Выготскийдің теорияларына негізделген.Мақсат-барлық жастағы оқушыларды кез-келген мазмұнға сыни көзқараспен қарауға және екі пікірдің біреуін таңдауға саналы шешім қабылдауға үйрету. Біздің елімізге Джордж Сорос ашық қоғам институты, «Сорос-Қазақстан» Қоры арқылы келген бұл технология мектеп тәжірибесіне қазақ және орыс тілдерінде енгізіле бастады. Авторлар «сыни ойлау» ұғымы белгілі бір идеяларды қабылдау, оларды жеңіл септикалық ойлауға қарсы қою, салыстыру, осы идеяларға қарама-қарсы көзқарастармен теңдестіру, оларға сеніммен қарау арқылы нені білдіретінін зерттеу деп түсіндіреді.Сын тұрғысынан ойлау – сынау емес, шыңдалған ойлау деген ұғым.Бұл бағдарламаның ішкі құрылымында ерекшелік бар. Бұл құрылым 3 деңгейден тұратын оқыту мен үйретудің моделі болып табылады. Болашақта білімді қалыптастыру, қажетті білімді пайдаға асыру. Қажет нәрсенің бәрін талдауға, қорытындылауға және алуға үйретеді. Сыни тұрғыдан ойлау бағдарламасы қызығушылықты ояту, мағынаны тану ой толғаныс кезеңдерінен қалыптасады.Енді осы кезеңдердің мақсаттары мен міндеттеріне толығырақ тоқталайын.
Қызығушылықты ояту
Үйрену процесі – бұрынғы білетін және жаңа білімді біріктіруден тұрады. Үйренуші яғни оқушы жаңа ұғымдарды, түсініктерді, өзінің бұрынғы білімін жаңа инновациялық ақпаратпен толықтырады, кеңейте түседі. Сондықтан да, сабақ қарастырылғалы тұрған мәселе жайлы оқушы не біледі, не айта алатындығын анықтаудан басталады. Осы арқылы ойды қозғату, ояту, ми қыртысына тітіркенгіш арқылы әсер ету жүзеге асады. Осы кезеңге қызмет ететін «Топтау», «Түртіп алу», «Ойлану», «Жұпта талқылау», «Болжау», «Әлемді шарлау» т.б. деген аттары бар әдістер (стратегиялар) жинақталған. Қызығушылықты ояту кезеңінің екінші мақсаты – оқушының белсенділігін арттыра түсу. Өйткені, үйрену – енжарлықтан гөрі белсенділікті талап ететін іс-әрекет екені даусыз. Оқушы өз білетінін еске түсіреді, қағазға жазады, көршісімен бөліседі, тобында талқылайды. Яғни айту, бөлісу, ортаға салу арқылы оның ойы ашылады, тазарады. Осылайша шыңдалған ойлауға бірте-бірте қадам жасала бастайды. Оқушы бұл кезеңде жаңа білім жайлы ақпарат жинап, оны байырғы біліммен ұштастырады. Тақырып туралы ой-толғаныс – бағдарламаның үшінші кезеңі. Күнделікті оқыту процесінде оқушының толғанысын ұйымдастыру, өзіне, басқаға сын көзбен қарап, баға беруге үйретеді. Оқушылар өз ойларын, өздері байқаған ақпараттарды өз сөздерімен айта алады. Бұл сатыда оқушылар бір-бірімен әсерлі түрде ой алмастыру, ой түйістіру, өз үйрену жолын, кестесін жасау мақсатында басқалардың әр түрлі кестесін біліп үйренеді. Бұл үйрену сатысы – ойды қайта түйіп, жаңа өзгерістер жасайтын кезең болып табылады. Әр түрлі шығармашылықпен ой түйістіру болашақта қолданылатын мақсатты құрылымға жетелейді. Осы кезеңді тиімді етуге лайықталған «Бес жолды өлең», «Венн диаграммасы», «Еркін жазу», «Семантикалық карта», «Т кестесі» сияқты стратегиялар әр сабақтың ерекшелігіне, ауыр-жеңілдігіне қарай лайықтала қолданылады. Жоба 60-90 ға жуық стратегиялардан тұрады. Солардың кейбірімен таныстыра кетейін.
1- стратегия топтастыру немесе ойды жинақтау Оқушыларды  еркін  ойлауға әрі тақырыпты ашып талдауға ат бағытап қолданатын  оқыту  стратегиясы. Бұл стратегиясы идеяларды жинақтап  бір-бірімен сабақтастықты біріктіру үшін ой дамытып  жетілдіруге қажетті құралдарды тудырды.  Бұл тақырыпты зертеу тұрғысынан,сонымен қатар бұл стратегия  жаңа түсініктермен көрсете оқитын көрнекіліктер: Категориялық  топтастыру.
5 жол өлең( синквейн )- ақпараты түйіндей айту арқылы терең  ойды сезімді және сенімді қысқа сөзбен қамту маңыздағы  өнер. Бұл іс-әрекет басқаны тыңдауға үйретеді және басқаның идеясынан дұрысын тауып, екеуі бірдей келісетін жерлерді  көруге бағыттайды.
Нұсқаулар.
1. Бірінші жол тақырыпты суреттейтін бір сөзден тұруы керек.(Зат есім болуы керек)
2. Екінші жол тақырыпты сипаттайтын екі сөзден ғана тұратын сын есім. 
3.Үшінші жол тақырыптық әрекетті білдіретін үш сөзден тұруы керек. Үш қозғалыс етістіктерінен тұруы керек 
4. Төртінші жол сіз бұрын тақырып туралы білген төрт сөйлемнен тұруы керек. 
5. Бесінші жол тақырыптың мәнін қайтадан көрсететін бір сөзді синоним болуы керек.
1.   Зат  есім. (Не? Кім?) Мұғалім 
2.   Екі  сын  есім   (Қай? Қандай?) Ақылды, білімді
3.   Үш  етістік  (Не істеді? Не  қылды?) Үйретеді, ізденеді, тәрбиелейді
4. Төрт  сөзден тұратын сөйлем   Болашақ жас ұрпақты тәрбиелейді
     (тақырыпты ашатын) 
5.   Синоним   Ұстаз
«Сенемін-сенбеймін»  (стратегиясы)
Оқушылар оқыған әңгіме мазмұнын басшылыққа алып, мұғалім айтқан деректерді не растайды, не терістейді. Егер ол дерек рас болса жасыл қағазды көтереді, жалған болса қызыл қағазды көтереді. 
«ГЛОССАРИЙ» СТРАТЕГИЯСЫ
Оқушыларға арналған тапсырма:  «Жамандыққа жақсылық» мәтініндегі кездесетін сөздерді қатыстырып, тапсырмалар орындау.           1-топ. Шағын мәтін құрастырып жазады. 2-топ. Мақал-мәтел. 
3- топ. Бір шумақ өлең құрастыру.  4-топ. Диалог құрастыру.
«Еркін жазба» стратегиясы (жеке жұмыс) 
Бұрынырақта........................................................болыпты. Оның....................................................................................екен, алайда............................................................жіберіпті. Бір күні, әлгі  ..........................жатса,..............................................қалыпты. Күндер өте беріпті. Табиғат та жаңарып, адам да ...................................... уайымға салынып, жүдеген ..................................................... өзіне қорытынды жасапты. Осыдан кейін.........................................екен.
Мультимедиялық құралдарды пайдалану тапсырмалары 



Рефлексия
https://www.survio.com/survey/d/U9E5Z9I8V8K4C4A6X
1. Аты-жөніңіз*
2. Бүгінгі сабақ ұнады ма?*
3. Көп нәрсе үйрендіңіз бе?*
4. Өзіңіздің біліміңізді қаншалықты бағалар едіңіз?*
5. Не қызықты болды?*
6. Бүгінгі сабақ туралы не ойлайсыз?* 
7. Сұрағым (тілегім, ұсынысым) бар: ----------------------------------
«Миға шабуыл» (жеке жұмыс)  
Бүгінгі сабақтың тақырыбы бойынша Сіз қаншалықты хабардарсыз?  

Не білемін?                                                     Нені білгім келеді?

 «СҰРАҚТАР БОЙЫНША ТАЛДАУ»  әдісі  (Топтық жұмыс)
Оқушыларды  «Кім» «Неге?», «Не?», «Қашан?», «Қалай?» болып, 4 топқа бөлініп, ұсынылған мәтінді талдайды.
1-топ «Кім?» тобы:
 ***************************************************************?
2-топ «Неге?» тобы:
***************************************************************?
3-топ «Қашан?» тобы:
***************************************************************?
4-топ Қалай» тобы:
***************************************************************?
Соңында білім алушылар өз сұрақтарына жауап іздеп, қорғау кезінде қаралмаған сұрақ қалмайды. Барлық сұрақ қарастырылады. Тақырып ашылады. 
 «6 Неліктен?»  әдісі (Жұптық жұмыс)
· Әңгіме бойынша неліктен? сұрағымен басталатын 6 сұрақ құрастыр. 

Инсерт  -  оқулықта көрсетілген тақырыптық мәтіні бойынша жұмыс оқушы мәтінді оқып отырып, төмендегідей белгілерді  белгілеп отырады. 
V –білемін 
!    - жаз білдім 
-   - білмедім 
?  -  көбірек  білгім  келеді. 
Қойған  белгілеріне мән бере отырып,  мәтінді қайтта қарап шығыңыз бұл белгілер сіздің біліміңіз, ойыңыздың сәйкес келген, не келмегенін айқындауға көмектеседі. Сонымен қатар, ол белгілер жаңа ақпараттарды, дұрыс жаттамай тани білуге көмектесті.
СТО бағдарламасында ұжымдық іздену жұмыстары  жақсы нәтиже береді. Оқушылар пәнге қызығады. Сабақта бәрі жұмыспен айналысады, оқушының ойлау қабілеті артады.
Модульдік оқыту технологиясының ерекшелігіоның арнайы құрылған оқу және танымдық жағдайлар арқылы жеке тұлғаның - танымдық қабілеттерін және танымдық процестерді дамытуға, жеке адамның қажеттіліктерін қанағаттандыру үшін белсенді сөздік қорын дамытуға бағытталуы болып табылады. Бұл технология тұлғаның даму ерекшеліктері, жеке тұлғаның қызығушылық саласының дамуы, тұлғаның танымдық құрылымының даму ерекшеліктері туралы психологиялық ғылымның мәліметтеріне негізделген. Мұндағы қызығушылық немесе қызығу дегеніміз – ынталық, алғырлық, тұрақтылық және білуге құмарлық тәрізді бөліктерден тұратын, белгілі бір нәрсеге зейін қою арқылы эмоция тудырып, жүзеге асатын жеке басқа тән ерекшелік. Ал танымдық процестерге есте сақтау, ойлау, ынта, назар, қабылдау, есте сақтау, қиял және т. б. жатады.
Модульдік технологияны оқытудың мақсаты – қазақ тіліндегі ауызекі сөйлеуді меңгерту.
Қиындықтар: Нақты нәтижелерге жету үшін модульдік технологияны қолдану. Модульдік технология оқу үрдісін жоспарлауды, жүйелеуді, тақырыптық бөлуді талап етеді.
Жоспарлау: оқу-тәрбие процесін жоспарлағанда мұғалім бүгін, ертең және жыл бойы оқыту сапасын арттыру үшін қалай жұмыс істейтінін алдын ала нақты жоспарлауы керек.
Тақырыптарға бөлу. Оқу материалын тақырыптарға бөлу. Модульдік технология белгілі бір тақырыпты өтуді қамтиды. Бір модульдің тақырыбымен тығыз байланысты болуы керек.
Жүйелеу. Модульдік технология оқу процесін жүйелі түрде зерттеуді қажет етеді. Жүйелі оқыту көптеген тақырыптарды байланыстырады және жүйелейді.
Сонымен ол біртұтас грамматикалық және лексикалық блок болып табылады.
Модульдік оқыту нәтижесінде оқушы неге дағдылану керек: өзіне тілді үйрену мақсатын қою; оқу материалын қабылдау үшін ойлау қабілетін белсендіру керек. Алған білімін, талдап, жинақтау керек. Керекті сөздерді, сөз тіркестерін, сөйлемдерді есте сақтау. Тілдің 4 әрекетін пайдалану арқылы қазақ тілін үйрену. Талдаудың барлық түрлерін (морфологиялық, синтаксистік, фонетикалық) жасай білу керек. Грамматикалық және лексикалық материалдарды ауызекі сөйлеу дағдысын қалыптастыру үшін пайдаланып үйрену. Әр түрлі жазба жұмыстарын орындай білу: шығарма, мазмұндама жазу, жазба жұмыстарын орындай білу. Оқу, сауатты жазу, мәтінді түсіне білуі керек. Сөз тіркестерін, сөз тіркестерінен сөйлемдерді, сөйлемдерден сөз тәртібін сақтай отырып мәтін құруға дағдылану. Диалог құрастырып, сапалы түрде монолог айтып үйрену, Жатталған өлеңдерді, әндерді, мақал-мәтелдерді, жұмбақтарды және басқа тілдік  материалдарды есте сақтау.
Оқушыларға терең білім беру үшін мұғалім әдістердің тақырыпқа сай, оқу материалын тиімді меңгертуге ықпал тигізетіндей түрін таңдау керек және осы әдісті қолдану жолын өзі жақсы білуі керек. Сондай әдістердің бірі: интербелсенді әдістің тиімділігі. «Оқу-адамды білімді болуға, әңгімелесу тапқырлыққа, естігенді жазып отыру-дәлелдікке тәрбиелейді», -деген екен Ф.Бэкон. Оқу материалын оқып үйрену кезінде оқушылардың таным белсенділігі жоғары болатын сабақ қана білімнің сапалы көрсеткішін береді. Ол үшін осы аталған әдіс-тәсілдерді сабақта тиімді пайдалануы мұғалім шеберлігіне байланысты[4, 97 б.].
Қорытынды
Қорытындылай келе, мұғалім ең алдымен ХХІ ғасырда инновация туралы түсінікке ие болуы керек деп келесідегідей ойымды тұжырымдаймын. Қазіргі педагогикадағы инновация – білім беру, тәрбие жұмысына жаңашылдықты енгізу, яғни жаңа әдістер, құралдар, жаңа тұжырымдар жасау және оларды қолдану ретінде анықталады. Инновация құрал және процесс ретінде кез-келген жаңалық енгізу жұмыстарын қамтиды. ХХІ ғасырда Инновацияға деген қажеттілік белгілі бір мәселені шешу жолында туындайды. Қазіргі мектеп жағдайындағы білім берудің ұлттық моделіне өту оқыту мен тәрбиелеудің соңғы әдіс-тәсілдерін, инновациялық педагогикалық технологияны игерген, психологиялық-педагогикалық диагностиканы қабылдай алатын, педагогикалық жұмыста қалыптасқан бұрынғы ескі сүрлеуден тез арада арылуға қабілетті және нақты тәжірибелік іс-әрекет үстінде өзіндік дағдылы жол салуға икемді, шығармашыл педагог-зерттеуші, ойшыл мұғалім болуын қажет етеді.
Мен өзімнің еңбек өтілімнен алынған тәжірибем бойынша айтар болсам, қазақ тілі және әдебиет пәнін оқытуда интернет-платформалардың мүмкіндіктері өте тиімді. Себебі бүгінгі ұрпаққа білім беруде біз әлемдік көшбасшы елдерден тіпті бір секундқа да артта қалмауымыз керек. Сондықтан да мен оқушыларыма қазақ тілі және әдебиет пәнінен сабақ беруде daryn.kz. bilimland және де әлі күнге дейін қолданатын басқа белгілі интернет-платформаларды пайдаланудамын. Осы платформалардағы бейнероликтер, тапсырмалар, тест сұрақтары оқушылар үшін түсінікті және қолжетімді жағдайда құрастырылған. Мұндай сабақтарды мұғалімдер өздері жасайды және әртүрлі сайттарға жүктейді, бұл қазіргі заманғы интернет жүйесімен басқа әріптестерімізбен қашықтықтан тәжірибе алмасуға мүмкіндік береді.
Жоғарыда ұсынған платформалар мен әдістерімнің мақсаты оқушының қазақ тілі және әдебиет пәнін әрі гуманитарлық пәндерін ғана емес жалпы пәндерді терең түсіну қабілетін дамыту, алған білімдерін сыныптан тыс жерде, кез келген жағдайда тиімді пайдалана білуін  қамтамасыз ету болып табылады. Ақпараттандыруды қолдана отырып, әдіс-тәсілдерді қолдану оқушыға нақты білім беруді мақсат тұтқан мұғалімнің өз сабақтарын оқушының идеясы мен білім-біліктілігін дамытуға ықпал ететін міндеттерге сай ұйымдастыруын талап етеді. Мұндай міндеттер оқушылардың оқыған тақырып бойынша білімдерін өз деңгейінде көрсетіп, кейбір болжамдар бойынша өз ойларын жеткізе алатындай, пікір - көзқарастарын нақтылап, жаңа ұғым-түсініктерін дамытуға орайластырылып құрылады. Осы технологияларды, платформаларды сабақта қолдану барысында мұғалім жекелеген оқушылардың сабақ тақырыбын қабылдау ерекшеліктерін түсінуге ұмтылу, оқушылардың білім түсініктерін жетілдіру немесе жақсарту мақсатында олармен жұмыс жүргізу қажеттігін ұтымды және кейбір оқушылардың тақырыпты өзіне оңтайлы бірегей тәсілдермен меңгеретіндігін жете түсінуі сынды басымдықтарға ие болады [5, 177 б.]. 
Кез келген педагогикалық ұжым, кез келген педагог инновациялық қызметті ұйымдастыруға құқылы. Білімді, әрі тәрбиелі ұрпақ мектепке дайын оқушы болады. Бала - біздің болашағымыз, бала - біздің қуанышымыз. Ендеше, менің басты мақсаттарымның бірі – мектеп оқушыларын ақпараттандыра отырып, инновациялық әдістер арқылы үздіксіз біліммен тәрбиемен қамту деп қуана айта аламын.
Қазір ХХІ ғасырдда әлем қарқынды өзгеру үстінде. Ғылым мен техниканың қарқынды дамып келе жатқан кезеңдері. Жас ұрпақ ұялы телефонсыз және интернетсіз сабақ жасай алмайтын дәрежеге жеткен уақыт. Сол себепті біз оқулықты оқушының қолынан көре алмаймыз. Ендігі кезекте оқушыға білім беріп, оны жан-жақты тәрбиелеу мұғалім жұмысының өзекті мәселесіне айналды.Сондықтан мұғалім уақыт талабына сәйкес өзгеруі керек. Білім беру саласында қол жеткізілген бүкіл әлемдік бітімнің мәні оқушылар үшін  білімнің де, дағдылардың да тең дәрежеде болуы.
ХХІ ғасырдағы жаһанда болып жатқан өзгерістер мұғалімдердің біліктілігін арттыру жүйесіне де әсер етеді.Жаһандану жағдайындағы әлемдік білім беру жүйелерінің интеграциялық білім жүйесікүн сайын жаңарып тұрады. Күн сайын түрлі ашылымдар ашылады. Күн сайын жаңа жобалар жүзеге асырылуда. Сондықтан әр күнімізге жаңа көзқараспен қарауға дайын болуымыз керек. Себебі, бұл - заман талабы. Мәңгілік елдің ұрпағы – біздің болашағымыз! Еліміз аман болсын, аспанымыз ашық болсын. Мыңдаған жылдар көк туымыз көк аспанда мәңгілік желбірей  берсін!

          Жүзімдік жалпы орта мектебінің қазақ тілі пәнінің мұғалімі  Айымбет Назираның « Қазақ тілі пәнін оқыту әдістемесі мен цифрландыру» тақырыбындағы баяндамасына 

Пікір
Мен, бірлестік жетекші ретінде қазақ тілі пәнінің мұғалімі Айымбет Назираның  « Қазақ тілі пәнін оқыту әдістемесі мен цифрландыру» тақырыбындағы баяндамасымен таныстым. Баяндама жұмысының өзектілігі: Қазіргі уақытта оқыту парадигмасы өзгерді. Болашақ мұғалімдер қазіргі заманға бейімделген мамандар болуы керек. Жаңа технологияларды игеру мұғалімнің зияткерлік, кәсіби, адамгершілік және басқа да көптеген қасиеттерін қалыптастыруға ықпал етеді, оқу процесін дұрыс ұйымдастыруға ықпал етеді. Мемлекетіміздің білім беру үдерісіне енген жаңартылған білім беру бағдарламасы-бұл болашақ ұрпақтың заманауи талаптарына сай келетін жаңа бағдарлама бойынша жұмыс жасау. Баяндаманың мақсаты: Қазақ тілі және әдебиет пәнінде инновациялық технологиялармен білім беру арқылы сапалы әдістер арқылы білім алудағы оқушыларға қажеттіліктерді меңгерту. ХХІ ғасырдың талабына сай әдістер арқылы - жастардың бойында жауапты, ақылды, адамгершілік мәдениетті, өмірге икемді, Ұлттық тұлғаны қалыптастыру. 
Айымбет Назира  - оқушылардың шығармашылық табыстарын қалыптастыру,  оқытудың жаңа әдіс – тәсілдерін қолдану сияқты мәселелерді  басты міндетке қоя отырып, қазіргі заман талабына сай тәрбиелеуде көп ізденіп, еңбек  ету керектігін ұғындырады. Баяндамада педагог шеберлігін арттырудың тиімді жолдары қарастырылған. Автор педагогикалық теорияларды біледі және оларды тәжірибеде дұрыс қолданады. Ұстаздың көздегені балалардың білімге құштарлығын арттырып, шығармашылықпен еңбек ете білуге үйрету екенін жақсы түсінеді. 
Назира – өз жұмысына адал, жауапкершілігі  мол, мейірімді жан. Алдағы уақыттарда өзінің бойындағы барлық жақсы қасиеттерімен заман талабына сай ақпараттандыруды қолдана отырып, әдіс-тәсілдерді қолдануда оқушыға нақты білім беруді мақсат тұтқан үстаз. Талапқа сай орындалған баяндамасы аудандық адами әлеуетті дамыту бөлімінің қазақ тілі секциясына ұсынылды.

  Бірлестік жетекшісі:                   Б.Сариева

